AITEL JOINT MOCK EXAMINATIONS
LUSOGA MARKING GUIDE
(OLULIMI, EBY’OBUGHANGWA N’ABAGHANDIISI)
EKITUNDU A
OLULIMI N’EMPANDIIKA YAALWO
Iramu ebibuuzo byona byona mu kitundu kino.
1. [bookmark: _GoBack] (a)                                                                                (Obubonero 04)
(i) Omusomi ajiire kusoma bitabo
(ii) Bwemulyefaaku einho,mulibita ebigezo.
(iii) Twakazaanha mupiira. 
(iv) Bwetwalumuka einho, twamwagaana.

(b)									 (Obubonero 02)
 (i)  Kubiraga 
 (ii) Bagoma.
(c) 									(Obubonero 02)
(i) Li
· Liiso , Liido, Liinho
(ii) TU
· Tutabo ,  Tuudhi, Tukebe
(d) 									(Obubonero 02)
      (i) Mutesi mughala mulungi.
     (ii) Eisomero lya Butiki lya Muganza.

 (e)								      (Obubonero 02) 
	Kisaame  ajiire kwisomero.
           (f)									(Obubonero 02)
	Enhuguta ensiriikirivu R tetandiiika kibono kyoona kyona kya lulimi lusoga okugeza   raadiyo kiba laadiyo, rwana kiba lwana.
	Enhuguta   L ekulemberwa eenhuguta edhoogeza A,O ni U okugeza kubala,  kubula.	
Enhuguta R ekulemberwa enhuguta edhoogeza E, ni I okugeza kibira, kaseera.
           (g) 									(Obubonero 02)
               (i) Enku dhaasaagiibwa.
              (ii) Obwita bwa Jowero bwaseebwa.
      (h)                                                                                          (Obubonero 02)
i. Somerera.
Somerera kitegeeza okusoma nga oli  n’ekigendererwa  okugeza Jowaali asomerera kuba musawo.
ii. Kubakuba.
Kiteeeza okukuba ekintu mu bwire okugeza Sawulo kubakuba ebidhandhaaali tuje.
(i)                                                                                          (Obubonero 02)
 “Muli n’okwerinda  kuba obwibi buswise inho”. Omukulu w’ekyalo  atukobye.

EKITUNDU B
OBUGHANGWA
Mu kitundu kino mulimu namba isatu 2, 3 ni 4, kola namba dhoona dhoona aye namba 3 iramu 3(a) oba 3(b).

1. (a) Ku bisoko ebikugheereibwa ghaifo londaku bitaanu oinhonhole amakulu gaabyo.                                                                                             (Obubonero 10)

(i) Kweretera bizibu mwene.
(ii) Kwonoona nakutabula tabula.
(iii) Okulumuka ng’okoze omusango.
(iv) Kuziikibwa .
(v) Kulemera ku nsonga .
(vi) Okusuuza omuntu omulimo.
(vii) Okutonhigha / okugogomba.
(viii) Okwatuza ebyama.

 (b)								           (Obubonero 10)
(i) Omwana yavumye bbaabbawe aye yeeniiniire yegava.
(ii) Bankobye  bati bbaabba afire aye nkaafiiriiremu akakoko
(iii) Waiswa yayenze muk’omwisulukale aye alikweniera birebera.
(iv) Olwaidho twajiiriire mu yenkuu oluvainhuma   olw’okulwagho okutoola sente dha pikiniki baatulobera okwingira okucina.
(v) Omunwa gunkubye wununu oluvaainhuma olw’emere gyebampaire okughaagho.
(vi)     Abataka batwaliire  amateeka mu ngalo oluvainhuma olw’okwita ateeberezebwa okuba omwibi.


2. (a) Inhonhola ebintu ebikulu ebikolebwa mu bughangwa obw’ekisoga mu mikolo gino ghaifo.                                                                      (Obubonero 20)
i. Okufulumya abalongo
Abalongo ni Waiswa, Teenhwa, Babirye ni Kawuudha. Abazaire baibwe ni Isaabirye ni Naabirye. Abaana abalongo bwebazaalibwa, bafuna amabombo baagakuna baagata mu bbaafu omuli amaadhi okusobozesa abali kwidha okunaaku abalongo obutabooca era baamanhisaaku ab’ekika n’ab’ekyalo.
Obwembo bw’abalongo butandiika okwembebwa. Naabirye ni Isaabirye bacina bwebaawula era Naabirye atoola eghaibwe mugandawe mu liina lya Naabirye Nantaloba era ni Isaabirye yeena aleeta Isaabirye Nantaloba. 
Amabombo gasibibwa abalongo nga baja okufulumizibwa n’abekika nga kwotaire n’abekyalo. Abataka boona begaita ku kwemba era Isaabirye ni Naabirye nantaloba bacina era boona baatenga abaana. Naabirye nantaloba acina ni Isaabirye era ni Isaabirye nantaloba yeena yaacina ni Naabirye. Naabirye oba Isaabirye basamirira abaana era n’engoma dhitintimizibwa.
Ghabaagho okusula kuba emikolo gikolebwa bwire bwona bwona. Amatooke embuzi n’enkoko n’ebikola ku mukolo guno okulya kubaagho aye nga baliira munzikiiza. 
Naabirye eyazaalaku abalongo naavunaanhizibwa okusiba abalongo. Ebiibo eby’okubataamu bibaagho era enhembo dhija mu maiso okutuusa bwire kuca. Okunoonia obulerero kubaagho.
Omulongo owundi bwaba nga yaguluka, tibasiba biwaaya byaibwe nga byagayaga. Olugali oluteebwaku omukose bibaawo nga banoonia abaana. Bwebaboneka, Naabirye oba Isaabirye ayongera okubasamirira n’amasanhu. Batwalibwa yebazaala Isaabirye kukitebe ekikulu.
Abako boona tibalutumira mwana boona baidha okusanhukiraku aghalala ni mughala ghaibwe. Isaabirye acina Ni inhazaalawe amuzaalira omucaala era Ni obutabooca era baiwula byebeetwise, baabigabula baagolola. Abalongo baatambuzibwa ku kyalo baafuna ebirabo ni mu b’ekika.

ii. Okubwika 
Okusingira irala okubwika kukolebwa abaana ab’obughala nga bakikolera bbaabba ghaibwe oba maama ghaibwe eyafa. Omughala airayo yeyafumbirwa yaateekateeka omukolo ogwo.
Agula embuzi enhume ghaaba bbaabba, enkazi ghaaba maama era yaagula n’emere ng’obwita, omutyere oba amatooke aye nga embuzi n’esinga bukulu. Olunaku nga lunaatera okutuuka, ateekateeka yaafumba emere yaagita mu kiibo yaidha nayo nga nfumbire irala. 
Embuzi esalibwa era yaafumbibwa. Olumala okugifumba, esooka kutwalibwa ku magombe ag’omufu me yaagabulibwa abantu era batoola eini nkani ekibumba baakita kwigombe eikulu ery’oyo gwebalikubwika olumala baataaaku ni ku magombe agali agho okumpi. Ekiiwulo kigabulibwa era omughala yairayo yeyafumbirwa.

iii. Okugulika amaina
Badhaadha n’abateekeirwa okugulika abaana ghaire nga omulembe guno gudankaine nkani gudobaine. Omwana bwazaalibwa, atwalibwa budhaadhabwe. 
Bwaba mughala, bafuna enkoko empimbwa ate bwaba mulenzi, bafuna empangalaala. Buli nkoko baagituuma eriina
Bafuna omuntu mu lulyo ateekubira baamugemya enkokoedho. Ayemerera aghantu webaikirizagainia, yaadhiwuuba yaadhisuula   ghaigulu.
Enkoko esooka okwira, eriina lyebatuuma omwana. Bakuba emizira baaja baalya, baanhwa nga kwotaire n’okukina. 
	
iv. Okufumbiza omwana omughala
Bino n’ebigobererwa ng'omwana w’obughala aja okufumbirwa.
Omwana ono  ali n'okuba  ng'agheza emyeka egituukaana okufumbirwa nkani egituukaana  okusinzirira  ku mateeka ag'eighanga okugeza ng'agheza  emyaka  eikumi  n'omunaana(18)  era  ng'alambiibwa bukalamu  inho  ni  songawe engeri y'okutwalamu  omusaadha neneebisa enkalamu mu  maka gaaba  ng'afumbiirwamu n'okukuuma  ekitiibwakye  ng'omukazi  mu  maka.
Omwandhu gusalibwa nga kwotaire n’omutwalo gwa bbaabba ng’omughala akaali kuja. Bino bikolebwa okutaagho enkolagana ghagati w'abazaire  ab'omughala n'omulenzi era omulenzi  ali n'okughaayo  byebaba  nga  bamusaliire okwebaza abazaire  b'omughala  okumukuumira omukaziwe  n'okutaagho  enkolagana  enungi. Akamoolo ni kadaali bibaagho n’okusanhukiraku aghalala n’ab’ekyalo.
Songa naagherekera omughala mu bufumbo era ng’amugulira ensawo ey’okuterekamu ebyama, akambe akaghaata n'akaibo akaleeta emere. Era  atuukira irala munhumba nga kwotaire ni mukisenge abone  ebiri kuja mu maiso, ng'aja ghansi w'ekitanda okubona  omwanaghe kyali kukola  era  bwabona nga byali  kukola tibisaaniire, yeena  aniinha ekitanda era  yaamukobera  eky'okukola.
Omughala bweyali  nga  talambaalangaku na musaadha yeena yeena, omulundi  ogusooka  okuba  naye, omusaayi  gubonekera  ku masuuka nkani gwidhula amasuuka  era nga songa agheebwa akasiimo amasuuka n'embuzi  yaaja nabyo. Maama tagherekera mughalawe mu bufumbo kuba obuko busobola okumugema.
                                                                      Oba 
3(b)
           (b) 						                                       (Obubonero 20) 
     (j) 	Okutana ekyayo obwire  - Ekyayo kighaagho. Ghano baali bakugira kutunda byayo bwwire ku lw’eby’okwerinda.
      (ii)	Obutagema muko mu ngalo – Olwala ekitalo oba obuko bukugema ghaalwala oluwuwumi.  Mukkyo baafanga kukugha bako kitiibwa.
(iii) Okwita obulezi aghazira kivunda nsiko  - Tibughonia nkani tibukola, ghano baalinga kukugha abo abaidhiku ebiti ebighonia kitiibwa.
(iv) Obutalingirira inho mwezi obwire – Onia ku buliri, ghano baatangiranga baana kugwa na butafaamu maiso.
(v) Okughaata ng’osutaime – Emere etana,ghano baatanga einho  eisira ku mpisa.
(vi) Obutaleekezaamu ng’osekula omukose -  Gubitana nkani tigunhoga, ghano baalinga ku buyondho kuba oyinza okwogera ghaafuudha mu kinu.
(vii) Obutatyama ku kinu – Ogwa empalama, ghano baalinga ku buyondho kuba ekinu kisekula iva ate  ng’abaana tibambala mpale.
(viii) Obutasima magombe ni gasula nga maigule – Omufu aluluma,  ghano baatyanga nti omuntu atakwenda asobola okuta obulezi mu magombe ago kyaleetera ekika ekyo obulabe.
(ix) Empwigulu okuwiigula obwire – Aba mulogo, ghano tibaayendanga baana kutambula bwire.
(x) Okusekula obwire – Oghanga okweta   abalogo, ghano nga benda bantu bakolera emirimo gyaibwe mu kiseera.

4.  (a)						                  (Obubonero 10)
(i) tighakula ndala
(ii) tofunhiragho ngalo
(iii) tagha musibe mmere
(iv) akira akugeya
(v) olyaku  makaagha
(vi) Omukaire  
(vii) Kitaakufe
(viii) Enkolwa
(ix) Gwolikobera amaira
(x) Nangisa mulwaire
            (b) Kozesa ensambo dhino mu sentensi edhitoolayo amakulu gaadho mu bwidhuvu.                                                                          (Obubonero 10)
(i) Omusoga yalugera ati akutwala obwire omusiima buceire aye olwaidho naatiire inho bwetwajiire ni Dhikusooka ku kasiki ni tusuayo.
(ii) N’asirika yeena alira inhina, omwana oyo ni bwomunhiiza otya takwiramu ate ng’aba akoseibwa.
(iii) Nsibambi edibya mutere, mughala gha Kitamirike baamukuza n’empisa ebi aye n’obufumbo bwona budheemye.
(iv) Sayida tayenda kuja ku nnhimbe kuba abona nga bo tibafuuna bizibu aye lwebalibifuna lwebalitegeera  nga ensi mbi aye omusoga alugera ati ataghatangaku tamanha butaki.
(v) Ow’empaka omufunga otamugayiiya aye Isaabirye badheeme kumutoolagho, yabaire aidha kwitibwa.

EKITUNDU C
Abalwanhirizi b’olulimi Olusoga n’obughangwa  
Iramu ekibuuzo kirala kyonka mu kitundu kino. 

5.  Mukulu John Stephen Dhizaala  amanhiikwa inho nga  Little Boy  yazaalibwa ku  kyalo ekye Kinawaitakali mwigoloza ly’e Bugaya mu disitulikiti   y’e Buyende  nga enaku  dh’omwezi 17/08/1948 omwami nguli Ndegeya Sabasityano ni  nguli Kambudyu Namuyomba  Budesita  ab’e Bugaya.
Mukulu  John Dhizaala yasomera  irala era  okusomakwe yasookera  Bugaya  pulayimaale okutuuka  mu  ky’omukaaga mu  mwaka 1962 kweyaviira  yeyunga ku  St. Pius Kamuli Lubaga  okumaliriza Juniya 1 ni 2 mu  mwaka 1964-1966 aye  ghagati mu  taamu  y’okubiri  yaatyamamuuku lw’okubula fiizi aye  eky’omukisa  omulungi  omuzira  kisa omugenzi  Bikumbi John  omukulu  w’eisomero yaamweta  era  yaamusomesa.
Mu mwaka 1967- 1970 yaasoma obusomesa obwa Guleedi 2 ku  St. John Bosco PTC e Nyondo Mbale era  olwava  eyo  yeeyunga kwitendekero  ly’abasomesa e Buwalasi yeyafulumira nga  gha  Guleedi 3 era yaira  mu Busoga  yaasomesaaku mu  masomero  gano; St. Theresa Lubaga Girls pulayimaale Kamuli, Kamuli  Township pulayimaale, Nabwigulu  pulayimaale era yaawuumla obusomesa  nga  mukulu  wa isomero erya Kinu pulayimaale.
Bino  byakoze  okukulankulania  olulimi  olusoga n’obughangwa bwa  Busoga.
Mu mwaka 2001 yasabibwa  ekitongole ekyetebwa “ Cultural Research centre” eky’esaza ly’abakatuliki e Idhindha ekinoonenkereza  ku  lulimi olusoga n’obughangwa bw’Abasoga akyeyungeku ng’omutabagania  w’ebikolebwa n’ekitongole ekyo mu  Busoga yoona yoona era kino  kyava mu bumanhirivu n’ensomesaaye  ematiza.
Waire ghaaliwo obukaluubirivu bw’ebitabo ebighandiike mu  Lusoga, yakozesa ebyaligho  eby’engero, ebikoiko n’ensambo nga yeetooloola Busoga yoona yoona okusingira  irala ama woofiisi g’ebyensoma mu  Disitulikiti edh’endhawulo ghagati wa 2002 – 2012 omwali  Kamuli, Idhindha, Iganga, Mayuge, Bugiri ni Kaliro kuba  dhino  n’edisitulikiti edhaaligho. Nga  bakaali kukutulamu edhirigho  buti edhitaaghandiikibwa.
Mu  mwaka 2002  yatandiika  okusomesa  olusoga  mwitendekero ly’abasomesa  e Kaliro era  yavangawo  yaaja e Iganga  buli mwezi  ng’ayambaku abasomesa   baayo n’abavanga e Wanyange PTC okwemanhiriza empandiika y’olulimi olusoga enkalamu aghalala n’okulusomesa era  kino yakikola okutuusa 2013.
Mu  kutalaaga  disitulikiti dha Busoga dhoonadhoona, yacaaliranga amakereziya, amakanisa n’emisigiti okusansaania amawulire ag’okwendeza  Abasoga  olusoga  era n’okusaba abasomesa balusomese  mu  masomero nga pulaimaale nga  Gavumenti  bweyali  ekibisiisa ng’eiteeka era buli gheyajanga, ng’ababiibizaamu agaliba endhole eno  bwatandiika obutabo bw’olusoga.
Mu  mwaka 2009, yaghandiika era  yaafulumya  akatabo  aka gulaama w’olulimi  olusoga asookerwaku akaafulumizibwa abakuba ebitabo ba MK publishers e Kibuye  ku  lw’Entebe.
Yalondebwa  ekitonole  eky’ebyendheresa okukulira ekibindha ekyekebeedha ebitabo ebighandiikiibwa eby’olusoga n’abaghandiisi ab’endhawulo okuviira  irala  mu  2006.
Yatongozebwa obwa kyabazinga  bwa Busoga nga  omulambuuzi  w’amasomero  mu  kusomesa  olusoga okwetooloola amasomero n’amatendekero g’abasomesa  mu  Busoga  yoonayoona. Yasinziriranga mu  woofiisi eyali emugheereibwa ku kitebe  ekikulu ekyetebwa Lusoga Language Authority ( LULA)
Mu mwaka 2007 , ekitongole ekiteekateeka eby’ensoma  mu  Uganda ( National Curriculum Development Centre) ekiri e Kyambogo Kampala kyamulonda okweyunga ku bateekateeka eby’ensoma mu nnhimi enzaaliranwa  era nga naakulira olulimi  Olusoga .
Yasomesa  olulimi olusoga , empandiika yaalwo enkalamu, obughangwa bw’Abasoga omwali ebika , emiziro, enono , enkuni, ensambo , enfumo n’ebindi okumala emyaka ebiri 2010-2011 ku  laadiyo BaBa y’obwakyabazinga bwa Busoga ku pologulaamu eyabangaku eyayetebwanga “Busoga n’enono dhaayo”.
Yatongozebwa mu  mwaka  2016 okubakukakiiko akaghandiisi k’eighanga Uganda mu by’ebitabon’abategeka  by’ensoma mu  Uganda nkani ( Uganda Curriculumu Development Centre – kyambogo NCDC) n’okutuusa  buti. Era neyakuliramu  ekibindha ekyakakasa  empandiika enkalamu ey’olulimi  olusoga “ standard Lusoga orthography”
Waire  yawuumula gw’obusomesa bw’enhonhi, ebitongole  by’endhegeresa, “ministry  of  Education and Sports, NCDC ni  UNEB” bakaamukozesa mu  nsambo  ndala ku  nsonga edh’olusoga edhendhawulo. Abantu  batera okumubira  amasimu nga  bamwebuuzaaku ku  mapandiika y’olulimi olusoga  nairala ebibono ebibazibughaza nga  kwotaire eby’obughangwa  n’ebindi kamala.
Emirimo  akaagikola okutuusa  inhebyo lwalisalawo ati “ekimala kimala”
6. Omukulu Wambi Conerious Gulere  yazaalibwa  nguli omwami  Dawson  ni  mukaziwe  Petwa  Jane  Wambi  nga 15 mulyaiva, 1968. Omukulu  ono  mwise Mwase  eyevuma  endhaza  enene  era  mwidhukulu gha Ibrahim Ndhokero  ni  Sarah  Nakasolo. 
Yasomera Kibaale , Waitambogwe  ni  Isegero  pulayimaale.  Bweyeinjira  mu  siniya  yaaja  e  Namasagali Kolegi e Kamuli,  Kyambogo Yunivasite, Makerere  Yunivasite  yeeyongerayo  ku yunivasite  ye Turini  yunivasite – Italy , yunivasite  ya York.
Byakoleire  obusoga
· Omukulu  ono  mwegeresa, mughandiisi, mukubiriza, muvuunuzi, mutontomi. Yaliku  omughandiisi  omukulu   w’olupapulo  olwa  mawulire lwe  baayetanga  “ kodh’eyo”, era  nga  ni  mwene  ku lwinama  ni  baine.
· Neyakulembera   omulimo  gw’okugezesa  olusoga  mu  masomero  ga  sekendule   kwidaala  ery’ekibiina  eeky’eikumi  n’ebibiri   nkani  S.4 okutuuka  ku  siniya y’omukaaga. 
· Neyaghandiika  siribbasi   oba  ensengeka  ey’eby’okusomesa olusoga  kwidaala  lya  yunivasite.
· Aghandiise  ebitabo  kamaala …..
· Yakuguka  mu byentebya  era  buti  ali  kukebya  misomo  ku  bikoiko bya   lusoga   n’engeri  yebizaanhibwamu  mu  ndhogera   dh’abantu. 
·  Aghandiise  era  yaavunula   ebitabo  ebiwula  mu ikumi   nga ebindi  biri   ni ku mitimbagano   gya  yintaneti. 
· Omukulu  ono  yakola  eisomero  lya  Mpolyabigere erikola  kukuziyiza  n’okulekeza  okusansa  endwaire  ya  siriimu  mu  bantu  abanakyalo.

7. Mukulu  Wambi Moses yazaalibwa  mwami Benefancio Lubaale ni mucaala Deziranta Namayanja nga  abiri n’eitaanu omwezi gwa Namatu mu  mwaka lukumi na  lwenda nkaaga na  mwenda( 25- 05-1969), ku  kyalo Igeyero e Bunha buti ekitwalibwa mu  disitulikiti ey’e Mayuge.
Wambi Moses yasomera  irala eyabita mu  masomero  ag’endhawulo nga Buyemba pulayimaale, Kakira  Estate pulayimaale, Busolwe yeyamalira siniya y’okuna era  yaingira Bishop Willis Teachers’ Training Collge e Iganga yaamala  embaluwa y’obusomesa kwidaala ly’obusomesa bw’abasomesa nkani (Tutoring) era yainjira  mu Institute of Teacher Education e Kyambogo (ITEK) yeyafunhira  embaluwa kwidaala  lya Dipulooma mu  busomesa. Wambi yainjira e Makerere University yaasoma diguli era yeeyongerayo kwidaala lya diguli  eyindi y’okusatu nkani (PHD) e Makerere yeene eyo.
Ebintu mukulu  Wambi  Moses  byajiire ng’akolera obusoga n’ekisoga  n’abasoga ni  bino ghaifo;
Moses Wambi yali  mulala kwabo abaagundawo ekikunsu ky’abasomesa abaatandiikiriza okughandiika olulimi olusoga mwitendekero ly’abasomesa ku  Bishop Willis e Iganga era  ekinhonhereze ky’okughandika olulimi  olusoga yaakifuna.
Moses Wambi  yeeyunga  ku  Cultural  Research Centre , Diocese of Jinja era yaaba  mulala kuba  akakiiko aka  Lusoga Language Authority akanhoonhenkereza ku lulimi olusoga n’obughangwa bw’Abasoga mu  Busoga.
Mu mwaka 2003, Wambi  yaghandiika  ekitabo ekyetebwa “Idha Tusome” era  kyakakasibwa n’aba Cultural Research Centre e Idhindha. Yeeyongerayo  n’okughandiika ebitabo  ebindi nga  yeeyambisaaku  ni baine omwali Babyale Sam, Rev. Fr. Kayaga Gonza ,Gulere Wambi  n’abandi kamala. Ebitabo okugeza  nga omusingi ogw’olusoga, ebyeira  bisansuka, abalwanhirizi  b’olusoga, ebirontome, endyege  mu  kibuga n’ebindi  kamala.
Mu 2009, yalondebwa okuba kakiiko ak’okughandiika ekighandiiko eky’eby’enimi edh’obuzaaliranwa nkani Local language edh’okusomesebwa  mu matendekero ag’abasomesa mu pulayimaale era  n’olusoga yaalutaaku  eisira.
Yalondebwa okuba omughandiisi w’akakiiko ka Academic Language Board ku  Mpolya Bigere e Nsinze nga  bakolera  ghalala  n’aba Cultural Research Centre n’aba NCDC nga  kwotaire n’aba UNEB okusobola  okutumbula ensoma n’okubuuzibwa kw’abasomi mu lulimi  olusoga ku mitendera  gy’endawulo.
Moses yalondebwa okuba ku kakiiko akeekebeedha abasomi ba  siniya y’okuna ne y’omukaaga byebagezesebwa mu  lulimi olusoga okuva  UNEB  era yaaba  n’ekitiisa ekyetebwa mu lufeetefeete kiti National Examiner.
Mukulu Wambi Moses ageziizaaku okusomesa olulimi olusoga mu  masomero aga ghansi n’amatendekero ag’endhawulo okubunia olulimi olusoga mu basoga ni  mubantu  abandi ab’endhawulo nga yeyambisa emikutu gyendhawulo.
Mwami Wambi Moses akubiriiza abantu kamaala okugonza olulimi  olusoga n’obughangwa bwaibwe nga babita mu kulwogera, okulughandiika n’okulusoma ng’eisomo ku masomero gaife.
Mukulu Wambi Moses acuusiiza ebighandiiko  ebigheraku okuva mu nnimi edhindi okwiza mu lusoga okusobola okwongera ku bitabo by’olusoga nga okucuusa ekitabo  endyege mu  kibuga okuva mu lungereeza okwira  mu  lusoga, ebyeira bisansuka n’ebindi kamaala.
Ageziizaaku inho  okuteesagania n’abakungu ba Kyambogo okutuusa olulimi olusoga ku Yunivasite era ekiri mu lusuubo.

